


titrit d tgllit

titrit d tgllitt

titrit  21/01/11  10:28  Page 1



titrit  21/01/11  10:28  Page 2



titrit d tgllit

titrit d tgllitt

Abella Benhssi
oblla Bnpssi

titrit  21/01/11  10:28  Page 3



ttillgt d tirtit :ertiT
Auteur : Abella Benhssi
Editeur : Institut Royal de la Culture Amazighe
Coordinateur : CEAELPA
Illustrations : A. Benhssi
Réalisation Technique : Centre de la Traduction, de la Documentation, de

l’Edition et de la Communication (CTDEC)
Couverture :  Unité d’édition
Dépôt  légal : 2010 MO 2939

9- 660 - 82 - 4599 :NBSI
Mise en page et impression :(CTP) Imprimerie El Maârif Al Jadida - Rabat
Copyright : © IRCAM 

Publications de l’Institut Royal de la Culture Amazighe
Centre des Etudes Artistiques, des Expressions Littéraires

et de la Production Audiovisuelle

Série :  Créations - N° 24 -

titrit  4/03/11  14:57  Page 4

/2011



titrit d tgllitt

55

Titrit d tgllidt

V yat tmazirt nn yaggugn, tkka tt in yat tnmvurt
bahra ipmln awlaf n wudm nns, ar ttkka tizi iggutn v yiä
ula azal v umnid n tisit ar t ttmnad ar t tællu, ur tri
ad stt taf kra n twtmt ula ad ittubdir s ufulki abla
nttat, waxxa twssr ilin inçaän mllulnin v wazzar nns !!

Lliv tt ssrmin isafarn tfrk i ufulki nns is ar itta-
mum, tggal asar tnva kullu mav llant tmitar n ufulki.

Tmun d inbbudrn nns tffav ar tsiggil tiwtmin planin,
tstara tiåmma ula igran kullu mad ifulkin is tkka s
ttmi nns.

Lliv tslla i kra n invmisn mas tlla yat trbat v tagant
v illa wafulki ur ilin anaw, tzwur nit i inbbudrn nns tamç
abrid s tagant.

Ar tzzigiz ar tzzigiz aylliv nn tufa yat tpcuct n
gr targinin d yat trbat bahra ifulkin ar tturar v imi
nns, tlkm tt inn tgllidt tini as :

-"mad tgit s ism a tarbat iplan ? manza ayt darm "? 

trar fllas  trbat lli tini as:

-"nkkin a lalla ism inu TITRIT, baba d inna ar zddmn v
tagant,  nkkin ar ttäufv tapcuct ar ivd wrrin. imma
kmmin a lalla mad tgit? mad gan irgazn nna lli dda tmunt" ?

Tagllidt ur yad tssin ma rad tini, mamnk as tçäar
xtad ad tskr zund is ur tssin tagllidt n tmazirt, sul
tiçäir ad stt tsaqsa mad tga ula nttat !!

Yamç yan v inbbudrn n tgllidt TITRIT yini as :

-”mamnk a gar tarbat tsqsat lallam tagllidt mad tga
! izd is ar gis täããat”?!!  tini as titrit :

- “uhuy ! tsqsa yi sqsav tt awd nkkin, ur as nniv gar
awal”!.

Yuda !!, tbbi tgllidt taqqurt, tini as n :

-”tarbat ad tcwa, dari yat tçwayt i zund anaw nns,
sigglat d ayt dars”!.

Awin d inbbudrn babas d innas n TITRIT, kãuän ur
ssinn mad tra tgglidt v imçlaä zund nttnin lli ur ïïaf-
nin amya! lkmn dar tgllidt  knun dat as, tnna as n :

-”tarbat ad tccrmä, sul tfulki riv ad st aznv ad
iyi tawi yat tbrat i ugllid v ugadir n tafukt. mãifiä
at dids” !.

Babas d innas n TITRIT ur yad ssinn ma rad skrn
izd ad nnan uhuy i tgllidt ittubbay ugayyu nnsn, nvd ad
ããafän illitsn v ivarasn lli jjun ur tkki !!

Tasi d tgllidt yat tfrt tara gis : (iv kin tlkm
tbrat ad, tbbit agayyu n urqqas lli ak tt inn yiwin) !!

tamç TITRIT tabrat tngiri d babas d innas lli
iççaä unkkid, tmun d ubrid lli as mlan inbbudrn n tgllidt
ur akæ tssin izd tamttant nns ad tusi !!

tzri v isaffn tbbi taganin s tizzla, ar ttvawal ann
tlkm Agadir n tafukt urta llint tillas. lliv t tssrmi
tizzla tgiwr ad tsunfu v ddu yat targant, imil yawi tt
inn yiäã, ur tssin man tizi izrin aylliv d tduw v
tillas, ar dav tzzigiz ar tsiggil avaras v tillas, tkk
kra ar nn ttmnad kra n tifawt v yat twrirt, twats tt
nit waxxa ur tssin ma vinn illan !

tlkm n TITRIT dar takat llin tanni, tafnn gis yat
tfqqirt yussrn ar tssnwa yan  ugdur, tini as :

-”inbgiwn n rbbi a lalla riv ad darm rupv ar azkka
hati tããafä iyi tgllidt ad awiv yat tbrat i ugllid
v ugadir n tafukt mac amçnt iyi tillas v uvaras ur
zmirv ad zzigizv v yiä “? 

Tnna as tfqqirt : 

- ”ukan a ylli tbrrkt waxxa srm kãuäv v imzdavn n
vid uggar n vmklli srm kãuäv imudar d tillas n tagant”!

Tmmns TITRIT dar tfqqirt trup dars ar ttwar-
ga s tbrat, s ugllid, ar ttwarga s uzkka.

ïuççumï n yiä rupn d tarwa n tfqqirt afin d yat
trbit iplan dar matssn, ku yan ira ad issn mani d tkka
max aylliv n trup darss n !!

Tals asn tfqqirt vaylli yas tnna TITRIT, annin
tabratt v ufus ns yasitt walli gitsn isaqran, yafin
gis ad ittubbiy ugayyu n TITRIT, imciwir d ayt mas
mcackind f ad gis aran : (iv kin tlkm tbrat ad tskrt
v urqqas lli yak ttin yiwin tamvart n yiwi tnv agldun).
gintt dav v tgmumt lliv tlla gint i TITRIT v ufus.

Urta ifaw lpal tnkr TITRIT d tfqqirt tmun dav d
uvaras s ugadir n tafukt. ar tzzigiz ar tzzigiz ass
kullu ar tadgåat tlkm n. tfk tabrat i yan v inbbudrn n
ugllid, yawi as tt ivrtt ugllid yaznd s
TITRIT,tkcm dars isaqsatt v mad as ifkan tabrat
man ivarasn avd tzri ? mad tga d max aylliv assd tfka
tgllidt tabrat ad !!

tals as TITRIT kullu vaylli yas ijran zv lliv d
tnmaggar d tgllidt d vmklli s tngara d babas d innas
tssutr agllid ad st yajj ad turri dar ayt dars llin
tfl ar ka allan, issn ilmma ugllid izd tidt ad as tuls
TITRIT, ivr fllas vaylli ityuran v tbrat yini as :

-"lliv km tsti tgllidt ad tgt tamvart n ugldun
mççiyn han ula nkkin ira km lxaïr inu tsmunt afulki d
ccïaëï ur ad naf mad km yufn. 

Isala ugllid ar itpyyal i tmvra, yazn ibrrapn ar
tkkan timizar ar d smunn imdyazn d impuwcn s tmvra n
TITRIT d yiwis n ugllid. yazn  s ayt dars n TITRIT.

Lkmn invmisn n tmvra tagllidt twurrid nit d ulggud
tafid TITRIT lli yad lli tra ad st inv ugllid rad
gis iskr tamvart n yiwis !!

Tggammi ma rad tskr ar tsiggil mamnk ad tskar ad
sttin tsitti f yiwis d ugllid llitt bahra ipmln.

Tsaqsa tglliddt v villi vd jjun ur yurri ufgan nna
srs iddan, inin as: (ifri n waäu) tazn s TITRIT tini
yas: "tssnt a yilli is bahra dari tozzit, riv akkm
çrv iv tetihlt d yiwi agldun, mac tæcm yyid yat
tmaäunï ihrcn icqqa ad iyi tzri, asafar ns immnoa ur
içäar yan ad isfaska agayyu nns f attid yawi".

Igåiz lpal v Titrit, tsaqsa tagllidt v mad igan
asafar n waïïan ann lli gis illan tnna yas: "illa v « ifri n waäu
» yan zoäuä awssar istara kullu timizar issn afsay n
ku tamukrist, riv këaä wazbaln wrrvnin v wamar ns".

Azkka  tnkr TITRIT ur tnna i yan mani tra, tffav ar
tsiggil avaras n « ifri n waäu » !!

Ar tzzigiz ar tzzigiz, tafnn kra n middn usin iådar
add aåmn tsaqsatn v uvaras mlin as t ssutrn gis ad
tsaqsa v mad igan ssibab n uvbalu lli assn iqqurn.

Ar dav tzzigiz aylliv nn tlkm yan urti ar gis isswa
yan ufqqir yat taddagt n tazart tsaqsat v uvaras yini
as: "ur rad am mlv avaras s « ifri n waäu » ar kiv iyi
tqqawlt ad tsaqsat v ufsay n yat tmukrist tlla dari;

taddagt ad n tazart ar bdda ttaru mac kullu tayafut ns
ar tïjju". tnna yas TITRIT waxxa, iml as avaras tmun
dids  aylliv n tlkm ddu udrar lliv illa ifri n waäu, mac
tufann is ttid iqqan ad tbbi yan umda n waman idran  fad
att tlkm. tanni yan unfluk v waman bab ns var yumç ikurayn
lli sa içgåi aman  tvr as yaçtt id tini yas : "i rbbi a
sidi ad iyi n tasit ad bbiv tamda yad, riv ad lkmv
« ifri n waäu ». irar d fllas bab n unfluk yini yas : rad

km asiv  ar kiv tbbit amda saggimv km ar d turrit
mac riv gim ad iyi tsaqsat v mad iyi yumçn v unfluk ad
ggammiv ad dids ngiriv. tnna yas waxxa. yasit ar imi n
« ifri n waäu ». tkcm titrit taf nn v ugns n ifri tam-
vart n çoäuä tals as tallast ns zv lliv tt tuzn tgllidt
ad tawi tabrat ar tamukrist lli yas yuls bu tnflukt
lli ttid isslkmn ar imi n ifri !

Lahl n çoäuä issusm tt vaylli mi tslla v dar
TITRIT ; nttat lli ingaran d babas d innas tmççiy nit
sul ur txaliä v ivarasn fad ad tsaqsa çoäuä awssar f
ufsay n tmukrisin n wiyyaä !!

Tnna yas: “lliv d tuckit ar vid ur rad km rarv abla
iv ismd lvrä nnm, tpäuïï.

Vyyiä lliv d iæcm çoäuä tujjat lahl ns aylliv igin
tkæsd yan izbl v wamar ns iduy d tnna yas :"riv akk saq-
sav f tmukrist n kra n middn iqqur assn uvbalu n darsn
ar d ttaåmn v tuggugt". inna yas d : "tuga n waman ad asn
iqqnn taråa ur ar zrayn waman, ad stt bbin rad dav wur-
rin waman s tråa".

tkk dav kra tssukf izbl wiss sin iduyd dav wavçn
inna yas mad trit tnna yas:"imma yan ufqqir ar bdda
isswa yat taddagt n  tazart ar as bdda takka tayafut
mac kullu aynna turu ijju"!!

Irar d  fllas inna yas llan ibxxuyn v uçur ns iqqand attn
iïïay iv ira ad tfulki tyafut ns".

Ar tin dav ittawi yiäã silliv as dav tkks yan izbl
v wamar ns iduyd tnna yas :"illa yan urgaz ittmra n v yan
unfluk iggammi ad t ifl"!!

Inna yas çoäuä iv ira ad dids ingiri iqqand tid ad
ifk ikurayn lli sa içgåi aman yan s yan i wanna dids issu-
dan".

Tals lahl n çoäuä i TITRIT vaylli yas inna çoäuä,
tfk as ula këaä wazbaln lli d tssukf v wamar ns.

Turrid TITRIT tafid bu tnflukt ar srs ittqql
isaqsat v ufsay n tmukrist ns tnna yas: "afsay n tmu-
krist nk iwivt id mac ur rad ak t mlv ar kiv iyi n
zwar tsrst v usga yann n waman! Yasi tt aylliv tbbi
tamda tnna yas d: "afsay nk iga t ad tfkt ikurayn lli sa
ïçgåit aman i wanna dark issudan ad iwala tawwuri nnk"ifk
as tawlkt n wurv imãifiä dids.

Turrid TITRIT v uvaras llidd yadlli tmun lliv
tdda, taf d afqqir lli var ar srs itqql tml as asafar
lli rad iskr i taddagt ad as takka tayafut immimn,
isnimmrtt bahra ifk as ula nttan uæris n wurv. tmun dav
d uvaras aylliv tlkm middn lli mu iqqur uvbalu tnna yassn
ma rad skrn ad dav urrin waman n uvbalu s tråa. ummrn
bahra fkin as tugtt n tvawsiwin planin. turrid tlkm d
agadir n tafukt tafd agldun d ugllid d babas nttat ula
innas ar t siggiln ããafän s tgllidt tackid tafd
TITRIT tiwid vaylli s ur içäaë awd yan  ad tid yawi
! tals assn vaylli yas ijran, tml assn urv d tvawsiwin lli
yas kullu fkan middn lli mi tmla afsay n tmukrisin nnsn !

Tskr tamvra tzdv v gr ugllid d yiwis d babas d
innas timim tudrt ns aïfuïn wussan ns.

Tagllidt nttat ïçëa vaylli d kullu tiwi TITRIT
tffav ula nttat ar tsiggil add tawi uggar! lliv n tlkm
dar « ifri n waäu » inmuggur ttidd bu tnflukt inna yas
vli akkm zzriv i umda yad illassn, tvli tastwa, inna yas
ad ïamç ikurayn lli sa içgåi aman ar kiv yastwa awd
nttan! ïamçïn tgllidt ttmrun v vinn irwl ifltt v ïuççu-
mï n  waman gr « ifri n waäu » d tmazirt ns llid ttanni
zund aman n marur ur tufi ad st tlkm !.

Isqsitn

1. max aylliv ar tnqqa tgldit tiwtmin hlanin ?

2. mad ism i trbat lli tuzn tgllidt ad tawi tabrat
i ugllid s ugadir n tafukt ?

3. mad tura tgllidt v tbrat ann ?

4. mann yufa ugllid v tbrat lli yas n tiwi titrit ?

5. mani s tuzn tgllidt titrit ad asd gis tawi asa-
far n waïïan ns ?

6. mad iga usafar llid tiwi titrit dar zoäuä aws-
sar, d mad as yiwsn ?

7 . mad ijran i tgllidt lliv tra add tawi ula nttat
zund madd tiwi titrit ?

